
MINUTI

Il-Minuti tal-Laqgħa Nru 98, li saret fl-10 ta’ Novembru 2021, ġew konfermati.

IĊ-CHAIRPERSON (Onor. Beppe Fenech Adami): Nagħti merħba lil kull min hawn preżenti għal din il-laqgħa tal-lum u ninforma lill-Kumitat li hawn xi membri tal-media li se nitlobhom jidħlu fil-kamra. 

Bħala matters arising minn dawn il-Minuti, nitlob lis-Segretarja tal-Kumitat tinfurmana dwar jekk ġietx mgħoddija lil dan il-Kumitat xi dokumentazzjoni min-naħa ta’ ElectroGas. 

L-ISKRIVANA TAL-KUMITAT:  Le.

[bookmark: _Hlk88467941]IĊ-CHAIRPERSON:  Infakkar li fl-aħħar laqgħa kien hawn preżenti s-Sur Raymond Fenech, li deher għan-nom tal-kumpanija ElectroGas, li kien infurmana li kien għadu kif iltaqa’ il-bord tad-diretturi ta’ din il-kumpanija u kien qal – u nikkwota eżatt mill-minuti – “li jispera li sa nhar it-Tnejn 15 ta’ Novembru 2021 ikun qiegħed f’pożizzjoni li jgħaddi dawn id-dokumenti lil dan il-Kumitat”. It-Tnejn 15 ta’ Novembru kien proprju lbieraħtlula, u bl-isperanza bqajna għax din id-dokumentazzjoni li kellha tiġi mgħoddija lil dan il-Kumitat baqgħet ma ġietx ippreżentata.  Dan il-Kumitat f’dan l-istadju, stante li għadhom ma ġewx ippreżentati dawn id-dokumenti, għandu jaqbel li jordna li dawn id-dokumenti jiġu ppreżentati lil dan il-Kumitat sa mhux iktar tard minn nhar il-Ġimgħa li ġej. Naqblu?

ONOR. MEMBRI: Iva.

IĊ-CHAIRPERSON: Nitlob lis-Segretarja tal-Kumitat sabiex tikkomunika din id-deċiżjoni unanima ta’ dan il-Kumitat.

ONOR. KAROL AQUILINA: Sur President, forsi nistgħu nindikaw ħin għal nhar il-Ġimgħa biex is-segretarja tilħaq tiċċirkolahom qabel il-weekend? 

IĊ-CHAIRPERSON: Nistgħu ngħidu li sa nhar il-Ġimgħa qabel is-2:00 p.m. Tajjeb?

ONOR. MEMBRI: Iva.


KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD BY ENEMALTA CORPORATION”

IĊ-CHAIRPERSON: It-tieni korrispondenza li għandna torbot mal-item li għandna fuq l-aġenda, ċjoè li dalgħodu – kif issa huwa magħruf għax dehret fuq il-media kollha – saret komunikazzjoni bejn ir-rappreżentanti legali tal-Onor. Konrad Mizzi li permezz tagħha ġejna nfurmati, u se naqra eżattament dak li ġie kkomunikat ma’ Ms. Anna Brincat: 

“We regret to inform you that our client Hon. Konrad Mizzi was admitted to hospital yesterday. Hence he will not be able to attend today’s PAC session.

We hereby request the committee to respect Dr Mizzi’s privacy.

We will inform you about Dr Mizzi’s availability to resume PAC sittings as soon as possible based on guidance from medical specialists.”.

Naturalment jien nifhem li persuna li tkun qiegħda rikoverata l-isptar ma tistax tattendi għal dan il-Kumitat, u l-Kumitat, b’mod unanimu, jawgura fejqan ta’ malajr lis-Sur Konrad Mizzi li jinsab rikoverat l-isptar. L-assistenti legali tiegħu nfurmawna “that he will not be able to attend today’s PAC session”. Jiena nfakkar li s-Sur Konrad Mizzi diġà beda jixhed quddiem dan il-Kumitat, għamel żewġ sessjonijiet, u l-intiża kienet li llum jiġi hawnhekk u jispiċċa mid-depożizzjoni orali li kien qed jagħmel u jibdew il-mistoqsijiet. Naturalment illum ma ġiex, u naħseb li bħala Kumitat naqblu li s-Sur Mizzi għandu jintalab jiġi għal-laqgħa tal-Kumitat li jmiss, imbagħad we take it up from there.
[bookmark: _Hlk88469101]
ONOR. GLENN BEDINGFIELD: Sur President, tajjeb nissollevaw il-fatt li aħna konna qegħdin nistennew ukoll l-opportunità biex nagħmlu l-mistoqsijiet tagħna lis-Sur Paul Apap Bologna, u għalhekk nipproponi li fil-laqgħa li jmiss jissejjaħ is-Sur Apap Bologna, għax in-naħa tal-Gvern, kif kien imwiegħed u anke maqbul f’dan il-Kumitat, tixtieq tagħmel xi mistoqsijiet lis-Sur Apap Bologna. Għalhekk ġaladarba għadda ż-żmien ta’ konvalexxenza tar-rappreżentanta legali tiegħu, kif indikat minnha stess, qed nipproponi li jissejjaħ ukoll sabiex jixhed is-Sur Paul Apap Bologna. 

[bookmark: _Hlk88469057]IĊ-CHAIRPERSON: Jien m’għandix  problema li s-Sur Apap Bologna jissejjaħ bħala xhud, u allura qegħdin naqblu li għal-laqgħa ta’ nhar l-Erbgħa li ġej jitħarrku dawn iż-żewġ persuni, u ċjoè l-Onor. Konrad Mizzi u s-Sur Paul Apap Bologna.

F’dan l-istadju dan il-Kumitat m’għandux xhud għax naturalment meta tiġi nfurmat filgħodu għal filgħaxija li persuna li kellha titla’ tixhed ma tistax titla’ tixhed, ikun diffiċli u problematiku, u naħseb ukoll unfair fuq il-persuna li tissejjaħ biex titla’ tixhed, biex insejħu xhud ieħor. U allura llum qegħdin niftehmu fuq iż-żewġ xiehda li għandna jkollna bħal-lum ġimgħa.

Nirringrazzjakom. Il-laqgħa hija konkluża. Il-Kumitat huwa aġġornat għal nhar l-Erbgħa, 24 ta’ Novembru 2021, fis-2:00 p.m. 

Fis-2:12 p.m. il-Kumitat aġġorna.
